
KAPPRÓÐUR

Eyðun Klakstein

Kappróðrarárið endaði á 
Havnarvág ólavsøkuaftan. 
Í trimum róðrum var stórur 
spenningur um úrslitið, meðan 
avgerðin um FM var fallin í 
hinum róðrunum longu fyri 
ólavsøkuróðurin. Og so fekk 
róðrarárið ein undarligan enda, 

tá ið úrslitið av róðrinum hjá 
10-mannaførunum varð strik
að. 

Hjá gentunum í barna
róðrinum lógu Ingibjørg og 
Hulda framvið at vinna FM, 
og tað endaði við, at Ingibjørg 
vann ólavsøkuróðurin og har
við føroyameitaraheitið. Hjá 
dreingjum hevði Fípan Fagra 

tryggjað sær FM og vann eisini 
ólavsøkuróðurin.

Spenningurin
Dagsins størsti spenningur var 
í róðrinum hjá 5-mannaførum 
við dreingjum. Royndin Fríða 
og Heykur stóðu á jøvnum við 
35 stigum fyri seinasta róðurin.

Royndin Fríða leyp avstað 

beinanvegin, og Karin var í høl
unum á teimum. Heykur misti 
eina bátslongd í startinum, 
men so líðandi róðu teir seg inn 
aftur í kappingina.

Tað endaði við einum øgilig
um endaspurti millum Roynd
ina Fríðu og Heyk um FM-
heitið, og tá ið máldómarin lat 
skotini ganga av, var Royndin 
Fríða úr Vági ein stavn framm
an fyri Heyk og vann FM. 

Hjá 8-mannaførum róðu 
Nevið Reyða og Argjabáturin 
finalu um FM gullið. Her var 
Argjabáturin stinnari, og hóast 
Nevið Reyða svaraði aftur í 
endaspurtinum, vóru tað teir 
á Argjum, sum fóru fyrstir um 
málið og vunnu harvið FM.

Favorittarnir vunnu
Í hinum róðrunum vóru FM 
vinnararnir funnir, og í øll

Einki óvæntað úrslit var, tá ið kappróðrarárið endaði. 
Í trimum róðrum kappaðust tveir bátar um FM gullið. Í 
hinum róðrunum vunnu bátarnir, sum frammanundan 
høvdu tryggjað sær FM. Úrslitið hjá 10-mannaførum var 
strikað, og tað var keðiligur endi á róðrarárinum

Manningin umborð á Erlu Kongsdóttir feirar FM heitið og ólavsøkusigurin

